Добар ден,
Адвокатската канцеларија Бегова и Адвокат Анита Бегова,во својство на бранители на Г-ѓа Душица Сеизова Јовановиќ, поранешен член на У.О. на АД ЕСМ, а осомничена во постапката на ОЈОГОКК под работен наслов "МАЗУТ" ви ги дава следните одговори на вашите поставени прашања.
1. Со оглед на фактот што истрагата е завршена и донесена е јавнообвинителска одлука да не се поднесе обвинение, како одбрана без предемтно е да вложуваме правни лекови.
2. Со оглед на фактот, што оваа постапка беше спектакуларно најавена од страна на МВР во сите медуиуми, јавното обвинителство веднаш отвори истрага и побара мерки за обезбедување за сите осомничени од кривичната пријава поднесена од МВР, јавниот интерес за оваа постапка беше со висок степен. 
Заради погоренаведеното , ја разбираме потребата на Јавното обвинителство за гонење на организиран криминал и корупција, на прес конференција да ги образложи истражните дејствија кои биле превземени во текот на истрагата, со кои не се обезбедени докази во поткрепа на кривичната пријава и заради што, јавниот обвинител донел одлука да се откаже од гонење, што за било која истражна постапка доколку не се обезбеди квантитативно и квалитативно соодветен доказен материјал, треба да го има истиот исход. 
Подигање на обвинение без докази без кои неможе да се докаже обвинение и да се донесе осудителна пресуда надвор од разумно сомневање, претставува грубо кршење на правата на било кој граѓанин, повод за поведување на дисциплинска па и кривична одговорност за јавниот обвинител и огромна штета на буџетот изразена преку исплата на судски трошоци и надомест на штета на обвинетите.
Од тука сметаме дека јавните преписки или произвки, веќе го поминаа прагот на толеранција за дозволен дневно политички фолклор и претставуваат грубо мешање на претставници на законодавната и извршната власт во судката власт, што е недозволиво во една демократија! Ова посебно бидејќи станува збор за истражна постапка водена од Јавен обвинител кој во фелата и јавноста е познат како исклучителен професионалец, без било каква дамка во долгогодишното работење, со особена храброст и интегритет. Фактот што овој обвинител, во изминатиот период има подигнати обвиненија за актуелни високи функционери и добиено осудителни пресуди по тие обвиненија и тоа од истата политичка партија од која биле предложени членовите на УО на АД ЕСМ кои беа осомничени во оваа постапка, е доказ дека не се работи за селективно постапување на јавниот обвинител, туку напротив, за совесно, одговорно и професионално постапување на Јавниот обвинител и во оваа постапка.
Од тука, сметаме дека било каков дополнителен притисок од јавноста и некои функционери, е директен линч врз работата на овој јавен обвинител и приморување во иднина да подига обвиненија и без докази само за да не биде предмет на ваков линч што ќе биде на штета на граѓаните и на буџетот.
3.Во текот на истражната постапка, на наше барање согласно одредбите од ЗКП , јавниот обвиител  за дел од дејствија кои ги превземаше, ги известуваше и бранителите на осомничените за да бидат во тек со постапката доколку сакаат да земат учество, т.е. да приуствуваат на распит на сведоции оштетени, а се согласно ЗКП. При рапспитот на претставниците на АД ЕСМ и на ТЕЦ Неготино, исказите на претставниците беа токму во насока дека јавните претпријатија немаат штета од договорите за набавка на мазут, па дури се произнесоа дека не само што ниту еден од осомничените вработени нема сторено ништо против законски или надвор од пропишаните процедури на претпријатијата, туку дека и на економските оператори кои ги снабудвале АД ЕСМ и ТЕЦ Неготиво, треба да им се даде награда што во исклучително кризен период обезбедиле огромни количини на мазут, со што, навремено и во бараните количини ги исполниле договорите. Од ваквите искази, и другите докази прибавени во постапката, непобитно се утврди дека ниту АД ЕСМ, ниту ТЕЦ Неготино, не претрпеле штета, т.е. во случај на непостоење на штета или оштетен, нашата клиентка неможе да се гони за кривично дело Злоупотреба на службена положба и овластување по чл. 353  од КЗ бидејќи за ова кривично дело квалификаторен елемент е постоење на штета и оштетен.
[bookmark: _Hlk230191433]Дополнително, овие претставници даваа искази како претставници на ЕСМ и ТЕЦ Неготино, со овластување од актуелните директори на АД ЕСМ и ТЕЦ Неготино кои се избрани и именувани функционери од владата, чии претставници деновиве ревносно го напаѓаат јавниот обвинител и ОЈОГОКК. Било каква жалба која би се поднела од страна на ЕСМ или ТЕЦ Неготоно би била беспредметна имајќи ги во предвид исказите на претставниците на записник, па доколку се поднесе и усвои таква жалба од вишото јавно обвинителство, сметаме дека ќе биде исклучиво резултат на притисок на јавноста подгреана од изјави на политичари кои неодговорно коментираат јавно обвинителски одлуки и тогаш како бранители ќе поведеме соодветни постапки, против сите кои сега се најгласни.
Дополнително, како адвокатска канцеларија која постои над 20 години и која низ годините бранела многу осомничени во предмети од висок јавен интерес и повеќето ги одбранила, ги охрабруваме сите јавни обвинители да покажат интегритет и да не подлегнуваат на јавниот линч и судот на фб. Секогаш кога ќе работат на кривична пријава од МВР или од било кој подносител да се охрабрат и да носат вакви одлуки, доколку од истрагата не произлезе квалиететен и доволен доказен материјал за докажување на обвинение, бидејќи основната цел на кривичната постапка е прво никој невин да не биде осуден, па дури потоа секој кој е виновен да одговара. 

